
GOUVÈNÈ HOCHUL ANONSE PWOGRÈ NAN DIREKSYON TRANSFÒMASYON 
COMMODORE PERRY HOMES KI TE VID DEPI LONTAN NAN BUFFALO POU 

TOUNEN DEVLOPMAN LOJMAN ABÒDAB DINAMIK  
  

Devlopman 254 milyon dola ki gen 27 bilding, pral ranplase konplèks vid 24 
bilding lan, k ap kreye 405 nouvo apatman abòdab nan katye First Ward Buffalo  

  
Demolisyon ansyen devlopman an ap kòmanse lendi 15 avril  

  
Baze sou angajman Gouvènè Hochul pou rezoud kriz lojman nan libere potansyèl 

lojman atravè Eta New York – ki gen ladan nan Lwès New York  
  
  

Gouvènè Kathy Hochul jodi a te anonse pwogrè nan direksyon pou reyamenaje 
Commodore Perry Homes nan katye First Ward Buffalo a pou tounen yon devlopman 
lojman 27 bilding ak elektrik nèt ki gen 405 kay abòdab. Apre finansman an fin konkli, 
pwojè a ta dwe kòmanse premye faz konstriksyon li – demolisyon devlopman ki deja 
egziste, ki vid depi lontan epi ki gen 24 bilding lan – nan lendi 15 avril.  
  

"Jodi a, nou ap fè premye pa yo nan direksyon pou yon avni meyè ak pi klere nan Perry 
Homes avèk demolisyon vye bagay delabre sa a," Gouvènè Hochul te deklare. "Nan 
travay ak Majistra Brown ak Vil Buffalo, nou ap pwofite moman pwogrè nou te santi nan 
vil sa a ak transfòme Commodore Perry Homes pou tounen yon kominote dinamik ki 
pral founi yon lokal ki an sekirite, estab ak abòdab pou viv pou rezidan yo ak fanmi yo."  
        
Nan senk ane yo ki sot pase yo, Biwo Renouvèlman Kay ak Kominote (Homes and 
Community Renewal, HCR) Eta New York la te kreye oswa prezève plis pase 12,000 
lojman nan pri abòdab nan Konte Erie. Commodore Perry Homes kontinye efò sa a epi 
li fè pati Plan Lojman Global 25 milya dola Gouvènè Hochul la ki pral kreye oswa 
prezève 100,000 kay abòdab atravè New York, ki gen ladan 10,000 kay ki gen sèvis 
sipò pou popilasyon vilnerab yo, plis elektrifikasyon yon lòt 50,000 kay.  
  
Perry Homes I se premye faz nan yon reyamenajman plizyè faz konplèks lojman piblik 
Commodore Perry Homes ki deja egziste ak enplike reyamenajman yon pòsyon 7 ekta 
sit konplèks lojman piblik ki deja egziste. Premye faz nan konstriksyon nouvo 
Commodore Perry Homes lan se demolisyon 24 estrikti abandone ak vid ki te fèmen 
depi yon deseni. Bilding yo demoli yo pral ranplase avèk 27 bilding ki gen ladan twa 



bilding dimansyon mwayen pou itilizasyon melanje avèk 8,000 pye kare espas 
komèsyal ak 24 bilding apatman de a twa etaj ki nan estil kay an ranje.  
  
Lè l fini, nouvo Perry Homes lan pral genyen 405 apatman ki soti nan youn rive nan 
senk chanm, tout sa yo pral abòdab pou fanmi ki gen revni ki nan oswa pi ba pase 60 
pousan Revni Mwayen Zòn lan. Nan tout inite yo, 284 pral kouvri anba yon kontra 
Pèman Asistans pou Lojman ki baze sou Pwojè Seksyon 8 ke Otorite Lojman Minisipal 
Buffalo (Buffalo Municipal Housing Authority, BMHA) administre.  
  
Ekipman yo nan bilding lan ap gen ladan sant pou egzèsis fizik, WiFi wo debi gratis, yon 
biwo jesyon pwopriyete ak lesiv sou plas. Pral gen pakin sifas nan tout sit la pou lokatè 
rezidansyèl, vizitè inite komèsyal yo itilize ak pou anplwaye yo nan biwo jesyon sou sit 
la.  
  
Perry Homes I an fèt pou l se yon pwojè ki trè efikas, elektrik nèt ki reponn ak egzijans 
sètifikasyon Enterprise Green Kominote 2020 Plus ak pwogram Kay ki Pare pou yo 
Zewo Enèji (Energy Zero Energy Ready Home) Vèsyon 1 an. Kòm yon pati nan 
Inisyativ Enèji Pwòp Biwo Renouvèlman Kay ak Kominote Eta New York la, nouvo 
bilding yo ap gen fenèt gwo pèfòmans, izolasyon ranfòse, yon konbinezon bilding trè 
efikas ki gen ekleraj LED pou ankouraje sekirite, ak pano solè sou chak nan twa bilding 
yo nan dimansyon mwayèn yo. Chak apatman yo pral ekipe ak ponp a chalè a lè ki 
alimante pa mwayen konvètisè pou èkondisyone ak chofaj ak aparèy chofaj dlo cho 
elektrik, lav vesèl, frijidè, machin a lave ak sechwa ki sètifye ENERGY STAR, 
enstalasyon plonbri ki koule an ti kantite.  
  
Sit la nan katye Perry nan sid Buffalo ak rezidan yo ap gen aksè fasil nan New York 
Thruway atravè I-190 nan Louisiana Street ak Perry Street. Aksè ak otobis, ki disponib 
sou South Park Avenue, bay aksè rapid nan anba lavil ak lokal travay. Gen anpil 
destinasyon komèsyal ak enstalasyon swen sante ki tou pre, osi byen ke sant pou 
granmoun ak gadri, yon bibliyotèk piblik ak yon sant kominotè.  
  
Ekip devlopman an se Pennrose Holdings, LLC ak Bridges Development, Inc, yon 
sosyete ki pa la pou fè pwofi ki afilye ak Otorite Lojman Minisipal Buffalo. 
Reyamenajman Perry Homes pral sèvi ak Pwogram federal Lojman ak Devlopman Iben 
RAD la pou transfòme inite lojman piblik vid yo pou tounen kay ki jwenn sipò Seksyon 8 
la ki baze sou pwojè.  
  
Finansman pou devlopman 254 milyon dola a genyen ladan l 21.9 milyon dola nan 
obligasyon egzansyon federal, 115.7 milyon dola nan Kredi Enpo Eta ak Federal pou 
Moun ki gen Revni Fèb ak 83.1 milyon dola nan sibvansyon Biwo HCR la bay. Empire 
State Development bay 5 milyon dola nan finansman Restore New York. Lajan 
adisyonèl yo enkli: 6 milyon dola nan Fon Kapital BMHA; 1.1 milyon dola nan 
sibvansyon Global Devlopman kominote Buffalo; 5 milyon dola nan peman asistans 
reyabilitasyon RAD; ak 1.6 milyon dola nan kredi enpo federal.  
  



Komisè HCR la RuthAnne Visnauskas te deklare, "Rekonstwi Commodore Perry 
Homes se yon opòtinite pou soufle nouvo lavi nan yon konplèks lojman piblik ki vid depi 
lontan epi bay kalite kay ki abòdab, modèn, an sekirite ke rezidan yo bezwen pou yo 
pwospere. Envestisman 254 milyon dola a pral pote plis pase 400 nouvo apatman nan 
katye First Ward Buffalo a, ak ranfòse angajman nou yo anvè moun yo nan vil sa a ak pi 
gwo objektif nou yo pou ogmante rezèv lojman ak kreye nouvo opòtinite pou jenerasyon 
k ap vini yo. Pou Gouvènè Hochul, patnè nou yo Pennrose and Bridges, BMHA ak Vil 
Buffalo - mèsi paske nou rann pwojè sa a posib!"  
  
Senatè Eta Tim Kennedy te deklare, "Demolisyon bilding abandone nan konplèks 
Perry Homes lan prepare wout la pou nouvo lojman ak opòtinite biznis nan Old First 
Ward Buffalo a, ak soufle nouvo lavi nan yon bout nan katye a ki te rete dezète pandan 
yon deseni. Pwojè sa a souliye angajman Gouvènè Hochul pou elaji pak lojman New 
York, e se yon demonstrasyon vre lidè federal, eta ak vil k ap travay ansanm pou 
amelyore kalite lavi pou moun ki rele kominote sa a lakay yo."  
  
Lidè Majorite nan Asanble a Crystal Peoples-Stokes te deklare, "Felisitasyon pou 
Pennrose Holdings, Bridges, BMHA ak rezidan li yo pou demolisyon Perry Homes vid 
Old First Ward ki gen pou fèt la. Sa a te pran yon bon bout tan pou l fèt kòm konplèks 
24 bilding sa a te yon bilding lèd ki vid ak yon enkyetid sekirite piblik pou plis pase yon 
deseni. Pwojè transfòmasyon enteresan sa a pral soufle nouvo lavi ak aktivite nan yon 
seksyon k ap grandi anba lavil Buffalo avèk 400 inite abòdab. Mèsi Gouvènè Hochul ak 
HCR paske w fè vizyon kolektif BMHA ak kominote a tounen yon reyalite."  
  
Majistra Vil Buffalo Byron Brown te deklare, "Se bèl bagay pou nou wè pwojè 
demolisyon sa a ap avanse. Mwen fyè de travay administrasyon mwen an ak Otorite 
Lojman Minisipal Buffalo (BMHA) paske yo retire estrikti delabre sa a. Konstriksyon 
nouvo Commodore Perry Homes se jis youn nan plizyè inisyativ lojman abòdab nan pri 
sou mache a ki te fini oswa k ap fèt kounye a nan vil Buffalo. Tout pwogrè sa a se 
rezilta dirèk plan estratejik jeneral mwen an pou amelyore pak lojman nou an ak kalite 
lavi rezidan nou yo. Mwen ta renmen remèsye Gouvènè Kathy Hochul pou sipò ak 
envestisman kontinyèl li nan travay sa a nan vil nou an".  
  
Lidè Majorite Konsèy Komen Buffalo a, fanm konsèy distri Ellicott, Leah M. 
Halton-Pope, te deklare, "Inisyasyon faz demolisyon kay ki vid Perry Project yo 
reprezante yon etap enpòtan nan revitalizasyon fizik pwojè reyamenajman Commodore 
Perry. Pwojè sa a souliye efò kolaborasyon ak vizyon pou fè avanse yon pwojè ki vize 
ankouraje kwasans ekonomik ak devlopman kominote a epi mwen vle remèsye 
Gouvènè Kathy Hochul pou sipò, angajman, ak lidèchip li nan reyamenajman kay pwojè 
Perry yo."  
  
Transfòmasyon Commodore Perry Homes yo baze sou angajman Gouvènè Hochul 
pran pou l abòde kriz lojman New York la lè li debloke potansyèl lojman li – enkli nan 
Lwès New York. Gouvènè a te anonse dènyèman renovasyon 57 milyon dola nan 
McCarley Gardens Apartments, yon devlopman lojman abòdab nan Lès Buffalo, ki te 
ede prezève pri lwaye abòdab pou 149 fanmi. Gouvènè a te anonse tou plizyè milyon 



dola nan finansman lojman abòdab pou sipòte nouvo konstriksyon nan Lwès New York, 
ki gen ladan 7.6 milyon dola pou 73 inite Playter Gardens nan Mache nan vil Buffalo; 
13.9 milyon dola pou Juniper Apartments ki gen 65 inite nan Hamburg; 2.5 milyon dola 
pou Thankful Gardens 20 inite nan Vil Buffalo; 6.9 milyon dola pou lojman granmoun aje 
54 inite nan Silver Creek; ak 7.2 milyon dola pou devlopman 73 inite, The Nest, nan 
Niagara Falls.  

